
				此页尚未校对



　〈麓有泉石竹木之勝邑人𠂻榆結廬奉母𨼆此山後爲雲岩觀今廢〉甘泉〈縣西北二十里泉瀑自顛〉

　〈下注景象幽絶舊有七佛寺相傳石竇幻米給僧衆後有穿鑿求贏者其米遂絶秪出糠粃三日董圭峯〉

　〈詩醉翁記環滁所多在甘泉太息窮轍迹不到江之南幻米濟衆言前志胡爲載欲多則反絶或可存大〉

　〈戒〉蒼山〈縣西十里山有飛瀑噴流西有兩崖夾峙僅漏天光一罅宋邑人曾原一𨼆其間構亭曰〉

　〈萬象因號蒼山今皆坵墟董圭峯詩昔人讀書臺曽傍金精構我曽訪榛荆落日荒烟後陳迹已流水蒼〉

　〈苔翳靈根誰能一表識庻以昭前聞劉墨莊詩生世孰云早我已愧後時所幸希遺風何由識令儀今春〉

　〈過故廬草木翳舊基先朝太平日冠盖相追随聲名動江右太音振澆漓百年如一瞬疇復同襟期季葉〉

　〈乆零落古道竟莫追山川邈如昔結宇知阿誰今者固可樂曾爲徃者悲長歌冩衷曲徑續山中詩懷古〉

　〈事𡨋搜放意歴岡阜迢迢蒼山陽崖谷深且岰昔賢不可招遺址蔽榛莾流泉咽雲根荒草垂井口他人〉

　〈亦何爲而我情獨厚聲名希長存草木耻俱朽曾岩有遺歌𡻕月同永乆〉方竹〈縣西十里與青陽洞〉

